
ভাগ ১






সংঘ ও উহার রাজ্যক্ষেত্র




 ১। (১) ইন্ডিয়া, অর্থাৎ ভারত, রাজ্যসমূহের সংঘ হইবে। সংঘের নাম ও রাজ্যক্ষেত্র।

 [১][(২) রাজ্যসমূহ ও উহাদের রাজ্যক্ষেত্রসমূহ প্রথম তফসিলে যেরূপে বিনির্দিষ্ট সেরূপ হইবে।]

 (৩) ভারতের রাজ্যক্ষেত্রের অন্তর্ভুক্ত হইবে—

 (ক) রাজ্যসমূহের রাজ্যক্ষেত্রসমূহ;

 [২][(খ) প্রথম তফসিলে বিনির্দিষ্ট সংঘশাসিত রাজ্যক্ষেত্রসমূহ; এবং]

 (গ) এরূপ অন্য রাজ্যক্ষেত্রসমূহ যাহা অর্জিত হইতে পারে।



নূতন রাজ্যের অন্তর্ভুক্তি বা স্থাপনা। ২। সংসদ যেরূপ উপযুক্ত মনে করেন সেরূপ প্রতিবন্ধ ও শর্তের অধীনে, বিধি দ্বারা, নূতন রাজ্য সংঘভুক্ত করিতে বা স্থাপন করিতে পারেন।

 [৩]২ক। [সংঘের সহিত সিকিম সংযুক্ত হইবে।] সংবিধান (ষট্ত্রিংশ সংশোধন) আইন, ১৯৭৫, ৫ ধারা দ্বারা (২৬.৪.১৯৭৫ হইতে) নিরসিত।



নূতন রাজ্যসমূহ গঠন ও বিদ্যমান রাজ্যসমূহের আয়তন, সীমানা বা নামের পরিবর্তন। ৩। সংসদ বিধি দ্বারা—

 (ক) যেকোন রাজ্য হইতে কোন রাজ্যক্ষেত্র পৃথক্ করিয়া লইয়া, অথবা দুই বা ততোধিক রাজ্য বা রাজ্যের ভাগ সংযুক্ত করিয়া, অথবা যেকোন রাজ্যের কোন ভাগে কোন রাজ্যক্ষেত্র সংযুক্ত করিয়া, নূতন রাজ্য গঠন করিতে পারেন;

 (খ) যেকোন রাজ্যের আয়তন বৃদ্ধি করিতে পারেন;

 (গ) যেকোন রাজ্যের আয়তন হ্রাস করিতে পারেন;

 (ঘ) যেকোন রাজ্যের সীমানা পরিবর্তন করিতে পারেন;

 (ঙ) যেকোন রাজ্যের নাম পরিবর্তন করিতে পারেন:






	↑ সংবিধান (সপ্তম সংশোধন) আইন, ১৯৫৬, ২ ধারা দ্বারা, (২) প্রকরণের স্থলে প্রতিস্থাপিত।

	↑ ঐ, ২ ধারা দ্বারা, (খ) উপ-প্রকরণের স্থলে প্রতিস্থাপিত।

	↑ সংবিধান (পঞ্চত্রিংশ সংশোধন) আইন, ১৯৭৪, ২ ধারা দ্বারা (১.৩.১৯৭৫ হইতে) সন্নিবেশিত।

		 এই পাতা শেষ সম্পাদিত হয়েছে ১৪:৫৭টার সময়, ১১ ডিসেম্বর ২০২৩ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

